BARAZA LA WAWAKILISHI = ZANZIBAR

ORODHA YA SHUGHULI ZA LEO

BARAZA LA TISA LA WAWAKILISHI

MKUTANO WA SABA

Kikao cha Tisa — Tarehe 09 Oktoba, 2017.
Kikao Kitaanza Saa 3.00 (Tatu) Asubuhi
na Dua itasomwa.

HATI ZA KUWASILISHA MEZANI:

Waziri wa Habari, Utalii, Utamaduni na Michezo:

Hotuba ya Uwasilishaji wa Ripoti ya Wizara ya Habari, Utalii, Utamaduni
na Michezo ya Utekelezaji wa Maagizo ya Kamati ya Maendeleo ya
Wanawake, Habari na Utalii kwa mwaka 2016/2017.

Waziri wa Afya:

Hotuba ya Uwasilishaji wa Ripoti ya Wizara ya Afya ya Utekelezaji wa
Maagizo ya Kamati ya Ustawi wa Jamii kwa mwaka 2016/2017.

Mwenyekiti wa Kamati ya Maendeleo ya Wanawake, Habari na Utalii:

Hotuba ya Maoni ya Kamati ya Maendeleo ya Wanawake, Habari na Utalii
Kuhusu Ripoti ya Wizara ya Habari, Utalii, Utamaduni na Michezo ya
Utekelezaji wa Maagizo ya Kamati ya Maendeleo ya Wanawake, Habari
na Utalii kwa mwaka 2016/2017.

Mwenyekiti wa Kamati ya Ustawi wa Jamii:

Hotuba ya Maoni ya Kamati ya Ustawi wa Jamii Kuhusu Ripoti ya Wizara
ya Afya ya Utekelezaji wa Maagizo ya Kamati ya Ustawi wa Jamii kwa
mwaka 2016/2017.



Il. MASWALI:

Ofisi ya Rais, Tawala za Mikoa, Serikali za Mitaa na Idara Maalum za

SMZ:

79.

MHESHIMIWA JAKU HASHIM AYOUB (Jimbo la Paje) -
Atamuuliza Mheshimiwa Waziri wa Nchi, Ofisi ya Rais,
Tawala za Mikoa, Serikali za Mitaa na Idara Maalum za
SMZ:

Kuna taarifa kuwa Mwekezaji wa Kiwanda cha Sukari cha
Mahonda amekuwa akilipa kiasi cha Shilingi za Kitanzania
Milioni 11.5 kwa vikosi vya Idara Maalum za SMZ kwa ajili ya
ulinzi wa mashamba ya miwa. Hata hivyo, bado hujuma za
kuchomwa moto mashamba hayo zimekuwa zikitokea mara
kadhaa.

(@  Je, ni Vikosi gani ambavyo vinalipwa fedha hizo kwa
ajili ya ulinzi wa mashamba hayo.

(b)  Je, ni kwanini hujuma dhidi ya mashamba hayo
zinatokea wakati Serikali kupitia Vikosi vya Idara
Maalum inapokea ada ya malipo ya ulinzi kwa ajili ya
mashamba hayo.

Ofisi ya Rais, Katiba, Sheria, Utumishi wa Umma na Utawala Bora:

39.

MHESHIMIWA SULEIMAN SARHAN SAID (Jimbo la Chake
Chake) - Atamuuliza Mheshimiwa Waziri wa Nchi, Ofisi ya
Rais, Katiba, Sheria, Utumishi wa Umma na Utawala Bora:

Baadhi ya wananchi wanaonekana kutokujua baadhi ya
Sheria za ndoa hasa kuhusiana na umri wa wanafunzi
kustahili kuolewa kwa sheria za dini na zile za Serikali.

(@) Je mwanafunzi akifikia umri wa miaka mingapi kidini
ni halali kuolewa na miaka mingapi kiserikali anakuwa
halali kuolewa.

(b) Je, mwanamke akifikia umri wa miaka mingapi ana
uhuru wa kuolewa bila idhini ya baba yake au walii
wake kama hawataki kumuunga mkono kwa mume
amtakaye.



(c) Je, kama mzazi baba au walii wapo lakini hawataki
kumuoza mwanamke kwa sababu yoyote ile, Je,
Serikali inaweza kumuozesha mume mwanamke bila
idhini ya wazazi hao.

Wizara ya Ardhi, Maji, Nishati na Mazingira

24.

74.

MHESHIMIWA SULEIMAN SARAHAN SAID (Jimbo Ila
Chake Chake) - Atamuuliza Mheshimiwa Waziri wa Ardhi,
Maiji, Nishati na Mazingira:

Serikali ya Mapinduzi ya Zanzibar katika kuiletea Zanzibar
na wananchi wake maendeleo, imeanza maandalizi katika
uchimbaji wa Mafuta na Gesi Asilia.

(@) Je, Serikali imejipanga vipi kwa mikataba madhubuti
ukizingatia ni suala jipya kwa Zanzibar.

(b) Serikali imetafuta wataalamu wa nchi gani wa
kutusaidia kufunga mikataba madhubuti.

(c) Je, Serikali imejipangaje katika suala la wataalamu
wetu wa ndani, katika maeneo tofauti tofauti ya
Mafuta na Gesi Asilia kama vile wahandisi wa mafuta
na gesi na wanasheria wa sekta hiyo.

MHESHIMIWA JAKU HASHIM Ayoub (Jimbo la Paje) -
Atamuuliza Mheshimiwa Waziri wa Ardhi, Maji, Nishati na
Mazingira:

Serikali ya Mapinduzi ya Zanzibar inastahili pongezi kwa
kazi kubwa ya kuimarisha miundombinu ya maji safi na
salama kwa wananchi. Hivi karibuni Mheshimiwa Waziri wa
Wizara hii ameahidi kupeleka miundombinu ya maji safi
Michamvi, ambapo kwa miaka mingi wananchi wake
wanahangaika na maji chumvi.

Je, ahadi hiyo na maneno hayo mazuri kwa watu wa
Michamvi yatatekelezwa lini kwa vitendo.



Wizara ya Elimu Na Mafunzo ya Amali:

38.

MHESHIMIWA ALl SULEIMAN ALI (Jimbo la Kijitoupele) -
Atamuuliza Mheshimiwa Waziri wa Elimu na Mafunzo ya
Amali:

Serikali ya Mapinduzi ya Zanzibar inastahili pongezi kwa
utaratibu iliojiwekea wa kutoa Shs. 500,000/= kwa skuli za
msingi, Unguja na Pemba, kwa ajili ya kutanzua mambo yao
mbali mbali.

Je, Wizara katika mgao wa fedha hizo, imezingatia uwiano
wa skuli hizo.

Wizara ya Kazi, Uwezeshaji, Wazee, Vijana, Wanawake na Watoto:

88.

MHESHIMIWA JAKU HASHIM AYOUB (Jimbo la Paje) —
Atamuuliza Mheshimiwa Waziri wa Kazi, Uwezeshaiji,
Wazee, Vijana, Wanawake na Watoto.

Taarifa za hivi karibuni kupitia vyombo mbali mbali vya
habari ikiwvemo gazeti la Zanzibar Leo la tarehe 22/07/2017,
zimeonesha ongezeko kubwa la vitendo vya udhalilishaji
kwa Mkoa wa Kaskazini Pemba ambapo katika kipindi cha
Mwezi Januari hadi Juni mwaka 2017 matukio yapatayo 36
yameripotiwa Polisi.

Je, kwanini matukio hayo yameongezeka pamoja na juhudi
kubwa zinazochukuliwa na Serikali kukabiliana na vitendo
hivyo, hasa Mkoa wa Kaskazini Pemba.

MHESHIMIWA SALHA MOHAMMED MWINJUMA (Nafasi
za Wanawake) - Atamuuliza Mheshimiwa Waziri wa Kazi,
Uwezeshaji, Wazee, Vijana, Wanawake na Watoto:

Katika bajeti iliyopita 2017/2018 Baraza la Wawakilishi
Zanzibar limepitisha jumla ya shilingi milioni mia moja (Tshs.
100millioni) kwa ajili ya Baraza la Vijana Taifa pekee na
kusahau kuwa kuna mabaraza mengine takriban 384 ya
shehia na mabaraza 11 ya Wilaya zetu ambayo
hajayapangiwa hata robo ya bajeti.



Je, Wizara inawaambia nini vijana wale waliojikusanya kwa
hiari yao na kuonesha jitihada zao kwenye Shehia na Wilaya
zetu.

Wizara va Kilimo, Maliasili, Mifugo na Uvuvi:

101.

109.

MHESHIMIWA ALl SULEIMAN ALI (Jimbo la Kijitoupele) -
Atamuuliza Mheshimiwa Waziri wa Kilimo, Maliasili, Mifugo
na Uvuvi:

Wananchi wengi wa Zanzibar wanaoishi ukanda wa bahari
wanategemea kilimo cha mwani, hasa akinamama lakini kwa
bahati mbaya, zao hilo limeshuka bei, kiasi cha Wakulima
hao kukata tamaa.

Je, Wizara ina mpango gani wa kutafuta masoko ya zao hilo
la mwani.

MHESHIMIWA OMAR SEIF ABEID (Jimbo la Konde) -
Atamuuliza Mheshimiwa Waziri wa Kilimo, Maliasili, Mifugo
na Uvuvi:

Serikali imepiga marufuku matumizi ya msumeno wa moto
kutumika kwa watu binafsi kwa ajili ya kukata miti ili
kunusuru nchi yetu kuwa jangwa. Hata hivyo, pamoja na
kuwepo kwa msako wa kuikamata misumemo hiyo, bado
shughuli za kukata miti kwa “chainsaw” zinaendelea pamoja
na ukweli kwamba misumemo hiyo imepungua sana.

(@  Je, ni misumemo mingapi ya moto iliyokamatwa kwa
upande wa Unguja na mingapi kwa upande wa
Pemba na misumemo mingapi imechomwa moto kwa
Unguja na mingapi Pemba.

(b) Je, ni misumemo ya moto mingapi iliyokamatwa
ambayo haijachomwa moto na wapi ilipo kwa upande
wa Unguja na mingapi iliyopo kwa upande wa Pemba.

(c) Askari ambao hufanya doria kusaka misumeno hiyo
baada ya kuikamata huipeleka wapi.



Wizara ya Afya:

68.

134.

MHESHIMIWA JAKU HASHIM AYOUB (Jimbo la
Paje) — Atamuuliza Mheshimiwa Waziri wa Afya:

Hospitali ya Wazazi ya Mwembeladu ipo katika eneo
ambalo ni karibu na makaazi ya watu ambapo
kumekuwa na kero kubwa wanayopata wakaazi wa
jirani na Hospitali hiyo kwa moshi unaotokana na
kuchomwa takataka zinazozalishwa katika Hospitali
hiyo.

@) Uongozi wa Hospitali unajua kuhusu tatizo hilo
na kero wanayoipata wananchi.

(b) Je, Wizara itachukuwa hatua gani ya
kuhakikisha uchomwaji wa taka hizo hauleti
athari kwa wananchi wa eneo la Mwembeladu.

MHESHIMIWA MWANAIDI KASSIM MUSSA (Nafasi
za Wanawake) — Atamuuliza Mheshimiwa Waziri wa
Afya:

Tunaishukuru Serikali yetu na mpendwa Rais wa
Zanzibar na Mwenyekiti wa Baraza la Mapinduzi
kutuletea huduma ya MRI katika Hospitali ya Mnazi
Mmoja, na kuondoa adha ya watu kusafiri nje ya nchi
kufuata huduma hiyo. Lakini tatizo linalojitokeza kwa
wale wanaohudumiwa wakiwekewa dawa na
wakihitaji kujisaidia hakuna pahala pa kujistiri mpaka
utoke nje ya jengo.

(&  Waliobuni mradi ule na wasimamizi hawakujua
kwamba watu wakifanyiwa kipimo hicho
watahitaji kujisaidia.

(b)  Wizara itachukua hatua gani ya kuhakikisha
kwamba katika kitengo hicho kunakuwa na
sehemu ya kujisaidia ili kuepusha usumbufu
kwa mgonjwa kutoka nje ya jengo kwenda
kwenye choo cha jumla nje ya jengo.



Wizara ya Ujenzi, Mawasiliano na Usafirishaiji:

37.

56.

MHESHIMIWA SULEIMAN SARAHAN SAID (Jimbo Ila
Chake Chake) - Atamuuliza Mheshimiwa Waziri wa Ujenzi,
Mawasiliano na Usafirishaji:

Kumekuwa na tabia ya baadhi ya madereva wanaoendesha
vyombo vya usafiri wa barabarani kuendesha vyombo hivyo
kwa mazoea badala ya kuongozwa na alama za barabarani
ambazo hazipo au hazionekani vizuri, na Polisi kwa mazoea
nao hukamata madereva na kuwafungulia  kesi
zinazohusiana na ama mwendo wa kasi au kupitiliza kiasi
cha mwendo kilichowekwa au makosa mengine kuhusiana
na alama nyengine kutofuatwa kabisa.

(@) Je, Serikali wanajua kuwa barabara zake hazina
alama za kutosha za kuongozea madereva na watu
wengine watumiao barabara hizo.

(b)  Je, Polisi anafuata Sheria gani na anazijuaje alama
ambazo hazipo, na akaweza kumkamata dereva na
kumshitaki kwa kutenda kosa.

(c) Je, Polisi anapomkamata dereva kwa matatizo kama
hayo, hatuoni kuwa tunamuonea dereva huyo.

MHESHIMIWA OMAR SEIF ABEID (Jimbo la Konde) -
Atamuuliza Mheshimiwa Waziri wa Ujenzi, Mawasiliano na
Usafirishaji:

Kwa kuwa siku ya tarehe 29 Juni, 2017 ndege ya Kampuni
ya “Zan Air” ilipata Pancha muda mfupi tu baada ya kutua
kwenye Uwanja wa Ndege wa Pemba na ikaendelea kubaki
kwenye njia hiyo ya kurukia na kutulia ndege kwa muda
mrefu hadi ilipoletwa tairi ya akiba kutoka Dar-es-Salaam
jambo ambalo lilisababisha ndege nyengine zisiweze kutua
kutokana na kukosekana kwa chombo cha kukokotea ndege
inapopata tatizo kama hilo.

(@) Je, Serikali ina mpango gani wa kuweka kifaa au
chombo ambacho kinaweza kuzikokota ndege pindi
zinapopata hitilafu na kupisha ndege nyengine
zikaweza kutua na kuruka katika Uwanja huo bila ya
matatizo.



(b)  Je, Wizara haioni kwamba kuwaachia wamiliki wa
ndege zitakazopata ajali kama hizo ambazo zinazuia
ndege kutoa huduma kunasababisha hasara kwa
Mamlaka husika na usumbufu mkubwa kwa abiria
ambao wanategemea wapate huduma za usafiri kwa
muda uliopangwa.

(c) Je, chombo kama hicho kipo katika Uwanja wa Ndege
wa Kimataifa wa A.A. Karume.

II. HOJA ZA SERIKALL:

Waziri wa Habari, Utalii, Utamaduni na Michezo:

Ripoti ya Wizara ya Habari, Utalii, Utamaduni na Michezo ya Utekelezaji
wa Maagizo ya Kamati ya Maendeleo ya Wanawake, Habari na Utalii kwa
mwaka 2016/2017.

Waziri wa Afya:

Ripoti ya Wizara ya Afya ya Utekelezaji wa Maagizo ya Kamati ya Ustawi
wa Jamii kwa mwaka 2016/2017.

Zanzibar, (Raya Issa Msellem)
09 Oktoba, 2017. KATIBU WA BARAZA.




